
Проект эше: 
Татар халык уеннары 

аша балаларның сөйлəм 
теллəрен үстерү.

3 нче номерлы “Шоколад” балалар бакчасы 
тəрбиячелəре: Низамиева Ф.С., Шамсутдинова Л.М.



 "Хəтердəн башка йолалар, 
тəрбиядəн башка рухи хəзинə, 

рухи хəзинəдəн  башка шəхес, ə 
шəхестəн башка халык - тарихсыз

“.



Проектта катнашучылар:
-  4-7 яшькə кадəрге балалар;
- Əти-əнилəр, əби-бабайлар;
- “Зөбəрҗəт” фольклор ансамбле;
- Мəдəният хезмəткəрлəре;

Проектның дəвамлылыгы: 1 ел



Проектның максаты: 
1. Мəктəпкəчə яшьтəге балаларның сөйлəмен уеннар (татар 
халык уеннары) аша үстерү, аралашу чарасы буларак татар 
телен үзлəштерү өчен шартлар тудыру.
2. Татар халкы белəн горурлану хислəре тəрбиялəү өстендə 
эшлəүне дəвам итү..
3. Халык уеннары аша балаларда тырышлык,түземлек,
гаделлек сыйфатлары тəрбиялəү.



Бурычлар: 
1.Уеннарда өйрəнелгəн сүзлəрне аралашу өчен 
куллану;
2.Балаларны татар халкының төрле уеннары, 
бəйрəмнəре, гореф-гадəтлəре белəн таныштыру;
3.Əти-əнилəрне мəктəпкəчə белем бирү 
программалары һəм аларны гамəлгə ашыру 
формалары белəн таныштыру. УМК ның төп 
компонентлары турында аңлату. Əти-əнилəрнең татар 
халык уеннары һəм мəдəнияте турында белемнəрен 
баету.



Актуальлелеге: 

Көтелəчəк нəтиҗə:
1. Төрле формадагы эшчəнлеклəрдə балаларның иҗади сəлəтлəрен үстерү.
2. Сүз байлыкларын арттыру.
3. Сөйлəм теллəрен үстерү.
4. Гомумкешелек кыйммəтлəре  турында күзаллауларын баету.

 

1. Икетеллелек шартларында балаларның сөйлəм телен үстерү.
2. Сөйлəм телен үстерүдə уеннарның төп эшчəнлек булып торуы.
3. Балаларның кызыксынучанлыкларын арттыру һəм татар халык 

педагогикасы нигезендə сөйлəм теллəрен үстерү.



Əзерлек этабы: Төп этап: Йомгаклау этабы:

1.Проектның темасын уйлау;
2. Максатын, бурычларын билгелəү;
3. Информацион мəгълүматлар, 
иллюстрациялəр əзерлəү;
3. Əти-əнилəрне, əби-бабайларны, 
мəдəният хезмəткəрлəрен проект белəн 
таныштыру; эшчəнлеккə тарту, 
биремнəр бирү;
4. План төзү һəм татар халык уеннары 
картотекасын булдыру.
5. Проектны башкарып чыгу өчен 
шартлар тудыру;
Əти-əнилəр белəн эш:
1. Костюмнар əзерлəү.
2. Халык педагогикасы нигезендə əти-
əнилəр, əби-бабайлар белəн берлектə 
чаралар үткəрү.
3. “Серле сандык” күргəзмəсе оештыру.

1. Сюжетлы-рольле уеннар 
өйрəтү.

2. Татар халык əкиятлəре, 
шигырьлəре уку.

3. Татар халык уеннарын 
рəсемлəү.

4. “Түбəтəй”, “Кулъяулык”, 
“Мəликə”, “Миңлебай” 
җырлы-биюле уеннарын 
кабатлау. 

1. Балаларның əбилəрен 
кунакка чакырып, татар 
халкының онытыла барган 
уеннарын “Наза”, “Йөзек 
салыш”, “Капкалы”ны 
уйнау.

2. Əти-əнилəр, əби-бабайлар, 
мəдəният хезмəткəрлəре белəн 
берлектə “Əйдə, дустым, 
уйнарга!” дип исемлəнгəн зур 
бəйрəм оештыру. 
 

Проектның этаплары



Əбилəребез бездə кунакта



“Наза” уены “Йөзек салыш” уены



“Капкалы” яки “Биш парлы” уены





Проект өчен əзерлəнгəн җырлы-биюле уеннар.
Түбəтəй.

Балалар түгəрəклəнеп басалар. Түбəндəге җырны җырлый-җырлый, 
түбəтəйне бер-берсенə бирəлəр:

 Түбəтəеңне кигəнсең, 
 Бик ераклардан килгəнсең, 
 Төскə матурлыгың белəн 
 Шаккатырыйм, дигəнсең.

Кушымта: 
Түп – түп-түбəтəй, 
Түбəтəең укалы. 

 Чиккəн матур түбəтəең 
 Менə кемдə тукталды.

Җыр ахырында түбəтəй кемдə калса, шуңа җəза бирелə (бии, җырлый, əтəч 
булып кычкыра һ. б.). Уен шулай дəвам итə.

 



Утыр, утыр, Мəликə.
Балалар түгəрəккə басалар. Берəү, күзен бəйлəп, түгəрəк уртасына утыра. 
Балалар, кулга-кул тотынышып, түгəрəктə җырлап əйлəнəлəр: 

Утыр, утыр, Мəликə, 
Алмагачның төбенə,

 Кем утырган каршыңа, 
Əйтеп бирче тиз генə.

Берəү аның янына килеп утыра. Уртадагы бала аны капшап танып исемен 
əйтергə тиеш. Əгəр белмəсə, аңа җəза бирелə. Уен шул рəвешчə дəвам итə.Кулъяулык.
 
Балалар түгəрəк ясап басалар. Кулларын артка куялар. Санамыш ярдəмендə 
яулык салучы билгелəнə. Аның кулында кулъяулык. Ул, түгəрəктəн чыгып, 
шушы сүзлəрне җырлап йөри:

               Кулъяулыгым яшел, яшел,
Яшел чирəм астында. 

Сиздермичə ташлап китəм 
Бер иптəшем артына.

Сүзлəрне əйткəндə, бер баланың уч төбенə кулъяулыкны калдырып китə. 
үзе түгəрəк эченə кереп баса. Кулъяулыклы бала, тиз генə артка чыгып, 
 сүзлəрне əйтə-əйтə, уенны дəвам итəргə тиеш. Əгəр ул тоткарланып торса 
яки кулъяулык салганны сизмəсə, аңа җəза бирелə.

 



Наза.
 
Балалар парлашып, бер-бер артлы тезелəлəр. Бер бала парсыз, ул уенчылар 
каршысына чыгып баса. Балалар, җырлый-җырлый, баскан җирдə аякларын-
кулларын хəрəкəтлəндерəлəр:

Наза дигəн кыз баланың
Бөрлегəне түгелгəн; 
"Наза" дигəн уенны без 
Уйныйбыз чын күңелдəн. 

Кушымта:
 Наза, наза, 

Наза матур кыз бала.
 Наза тырыш, уңган бала, 

Зирəк, акыллы бала.

Кушымтаны җырлаганда, парсыз бала каршыдагы уенчылар арасыннан биеп үтə, 
үзенə пар сайлый, ҺƏМ алар икенче башка барып басалар. Парсыз калган бала 
уенны дəвам итə.

 
 
 



Миңлебай.
 
Балалар түгəрəк уртасына бер бала сайлап чыгаралар. Үзлəре кулга-кул 
тотынышып, түгəрəк байлап жырлап йөрилəр:

 
Без йөрибез əйлəнеп, 

Син уртада, Миңлебай, 
Син нишлəсəң, ни кылансаң, 

Без кыланырбыз шулай.
 
Кырыйдагы бачачар туктап калалар, уртадагы бала, җырлый-җырлый, нинди дə 
булса, хəрəкəт күрсəтə:

 
Бер болай, бер болай, 
Я, кыланыгыз шулай.

Балалар аның җырын, ул ясаган хəрəкəтлəрне кабатлыйлар: 
Бер болай, бер болай,
 Моны эшлəү бик уңай.

Уртадагы бала түгəрəктəн берəүне уртага чыгара да, бергə əйлəнеп, үзе аның 
урынына баса.
Уртага кыз бала чыгарылса,түбəндəгечə əйтəлəр: 

Без йөрибез əйлəнеп, 
Син уртада, матуркай. 

Син нишлəсəң, ни кылансаң,
 Без кыланырбыз шулай.



                                                               Йөзек салыш 

Уйнаучылар урындыкларга яки сəке йөзлегенə тезелешеп утыралар. Берсе «Мəүлихə» 
итеп сайланган була. Ул аларга каршы урындыкта утыра. Өченче берəү кулына йөзек 
алып, баягы утырган уйнаучыларның барысының да кулларына салып чыккан кебек итеп 
йөреп чыга, тик берсенə генə салып калдыра. Аннары урындыктагы кызлар:

— Кемдə йөзек, Мəүлихə? — дип сорый.
Уйнаучылар бар да йөзек үз кулларында кебек итенеп, Мəүлихəне саташтырырга 

тырышалар. Мəүлихə берсенең исемен əйтə. Дөрес əйтсə, йөзек чыккан кешенең урынына 
барып утыра да, йөзек чыкканы хəзер йөзек салырга тиеш була. Инде башта йөзек салган 
кыз үзе хəзер Мəүлихə булып, каршыларына утырып, йөзек табарга кала. Белмəсə, ул 
урында утыра бирə. Озакка китсə, аңар җəза биреп, җырлар җырлаталар яки башка берəр 
эш эшлəтəлəр.

